
Fanamarihana : Ity fanadihadiana ity dia notanterahina tamin’ny Faritra 13 sy mpiara-monina 26 tao anatin’ny famolavolana ny paik’ady iasan’ny FIDA

(COSOP) mandritra ny fe-potoana 2006-2012. Ny fitantarana ny zava-misy dia nosoratana taorian’ny fitsidihina nataon’ireo tarika AMED tamin’ireo kaominina tamin’ny Aprily 2006. Ny tetika AMED (approche des moyens d’existence durable, na fanadihadiana mifototra amin’ny fahafaha-mivelona maharitra) dia manome laharam-pahamehana ny fanomezana ny fitenenana ireo sahirana mba hahafantarana ny sakana, ny hery ary ny hetahetan’izy ireo, mba hampidirana azy ireo koa amin’ny paik’ady ho an’ny fampandrosoana maharitra. Izay voalaza ato anatin’ity fanadihadiana ity dia ireo izay nolazain’ireo mpiara-monina taminay, ka tao anatin’izany ireo tena sahirana. Tsy milaza akory ity fanadihadiana ity fa feno avokoa izay voalaza.

Ny mponina ao Beratsimanina no farany notsidihana nandritry fotoana nivezivezen’ny tarika mpanao fanadihadiana tany amin’ny iny faritra avaratra iny. Nohon’ny fahasimban’ny fiara tany Antananarivo, alohan’ny hiaingana hamonjy ny faritry Sofia anefa, dia nisy fahatarana ny fiatombohan’ny asa rehetra ka tratra aoriana noho izany ny fitsidihana ny fokontanin’ny Beratsimanina izay lasa roa andro fotsiny raha tokony ho telo araka ny voaomana tany amboalohany. Soa ihany fa efa nomanin’ireo Tompon’andraikitry ny Faritra ara-potoana ny mponina ka betsaka ny olona nahafahan’ny mpanadihady niresaka.

Ny Fokontanin’ny Beratsimanina, izay sady renivohitry ny Kaominina, dia miorina eo anelanelan’ny reniranon’ny Ikopa avy ao andrefana sy ny reniranon’ny Betsiboka avy ao Atsinanana. 15 km avy ao avaratra andrefan’ny Maevatanana no misy azy. Ny kaominina dia voafaritry ny kaominin’ Ambalajia  avy ao avaratra, ny kaominin’ny Maevatanana II avy ao atsimo, kaominin’ny Tsararano avy ao atsinanana ary ny kaominin’ny Madiromirafy avy ao andrefana
Nandritry ny fihaonana tamin’ny Lehiben’ny Faritra, sy taorian’ny adi-hevitra mikasika ireo olana fototra mianjady ao anatin’ny distrikan’ny Maevatanana, dia ny kaominin’ny Beratsimanina no niantefan’ny safidy… Arak’izany dia naleon’ny ny Lehiben’ny Faritra niaraka tamin’ireo mpiara-miasa aminy  nisafidy ity kaominina ity nasolo ilay efa nomanina tany amboalohany dia Antanimbary izany, noho izy,  dia efa eo andalam-pahazoana ireo fotodrafitr’asa ara-tsosialy sy ekonomika amin’izao fotoana izao, manarak’izany noho ireo vokatry ny  harena ankibon’ny tany misy ao aminy sy ireo hetsika maro isan-karazany izay efa ao. Niaraka tamin’ny Ben’ny Tanàna kosa no nisafidianana ny fokontanin’ny Beratsimanina izay sady renivohitry ny kaominina. Raha ny fahitan’ny Ben’ny Tanàna azy dia afaka itarafana ny zava-misy any amin’ny fokontany 9 ambiny ny hita ao Beratsimanina fokontany,  ireo fokontany rehetra  ireo moa no manambatra azy ho kaominina.

	Mihafeno fasika ny toerana rehetra…


Nahatalanjona ny ekipa raha vao niditra ny faritra, ny fahitana  ampahany betsaka an’ireo tanimbary azo volena izay tototry ny atsanga, ny firoboroboan’ny fiompiana kisoa. Ny fiteny Merina no ifampiresahan’ny olona rehetra eto, fiteny izay nipoitra avy tamin’ny foko avy any Antananarivo. Ankoatr’izay, nahavariana anay ihany koa ireo trano fonenana, izay mampatsiahy anay ireo trano biriky misy rihana, voadidina  lavarangana any anivontany sy ireo trano tany misy tafo bozaka mampiavaka ny faritra andrefana malagasy.
Efa vonona niandry sy nandray anay teo amin’ny fokontany ny Manampahefana eo anivon’ny kaominina, ny Ben’ny Tanàna sy ireo mpiara-miasa aminy, ny Tomponandraikitra eo anivon’ny fokontany ary ireo Ray aman-dreny, ny Sefo Kartié sy ireo mpiara-miasa aminy ary ireo mpitarika fikambanana Tantsaha… Niaraka tamin’ireo rehetra ireo no nanombohanay ny fivoriana voalohany. Nahazoanay nahafantatra bebekokoa mikasika ny zava-misy ara-ekonomika, sosialy ary ara-politika momba ny kaominina amin’ny ankapobeany indrindra fa ny mikasika ny fokontany manokana ny resadresaka nifanaovanay tamin’izy ireo. Nahafinaritra ny fiaraha-miasa nasehon’ izy ireo ; nahafahanay namoaka ireo hevidehibe ilaina mba  isafidiananay ireo tokatrano anaovana fanadihadiana.

Ireo trangan-javatra nanamarika ny tanàna, tantara kely tsotsotra…

Tamin’ny andron’ny fanjanahan-tany no naorina ny tanàna voalohany, ny Merina sy ny Betsileo izay avy any anivontany no nonina voalohany teo; izay amin’ny izao fotoana izao dia  manaraka ny fomba-tany sy fomban-drazana avy any amin’ny tany niaviany avy izy ireo. Niorina tany ho any amin’ny tapatapaky ny taon-jato faha- 19, toy izao no nanatonga ny anaran’ny tanàna : rahefa andeha hizara ireo omby azony ireo dahalo dia tsy mba nahazo ny anjarany ilay nizara satria tsy nahay nanisa (ny hoe “bira” dia avy amin’ny hoe « fira » izay midika hoe mizara, ka raha adika ara-baki-teny izany dia manao hoe « mizara tsy manana ») izay no nahatonga ny anaran’ny tanàna ho  Beratsimanina.

	Tantara lavabe,  fiangonana iray, sekoly iray…


Tamin’ny taona 1919 no nahatongavan’ireo misionera Katolika izay nampiditra ny finoana katolika ary nanangana fiangonana. Tamin’ny taona 1931 no naorina ny sekoly ambaratonga voalohany aram-panjakana, izay mampisongadina ny maha zava-dehibe ny fampianarana any an-toerana. 
Hatramin’izay no efa toeram-pifindramonina hoan’ny mponina avy any anivon-tany i Beratsimanina. Noho ireo harena ara-ekonomika azo trandrahina ananany betsaka toy ny tany be midadasika azo anaovana fambolem-bary, ireo tanety sy baiboho, ireo harena an-kibon’ny tany isan-karazany, ny jono, ankoatr’izay ny renirano ary ireo ala dia tena mahasarika tokoa izy. 

Nampisy fiovana teo amin’ny fomba fiainan’ny mponina ny fahatongavan’ireo mpihavy mpitrandraka volamena avy any Antanifotsy faritry Vakinakaratra, tamin’ny taona 2004 sy 2005. Betsaka ny fiovana nentin’izy ireo na dia mandalo fotsiny aza ny fipetrahany, satria mamonjy ny tanàna niaviany sy fianakaviany izy ireo isaky ny telo ka hatramin’ny enim-bolana, isan’izany: ny fampiharana ny teknika eo amin’ny fanetsana, fampiasana zezika organika…, ary ny fampitomboana ny velaran-tany volena, indrindra ny eny amin’ny baiboho, teo ihany koa ny fanorenan-trano vita biriky misy rihana, ny fitaran’ny tanàna, fiompiana kisoa izay miha-mahazo vahana ary ny fandefasana « vidéo ». 


Nohamafisin’ny Ben’ny Tanàna taminay io zava-misy io « Na dia eo aza ny 
fikaon’ny riaka ateraky ny asa fitrandrahana volamena ataon’ireo mpihavy ireo 
dia maro ireo fiovana nentiny izay afaka noraisin’ny mponina tsara toy ny 
fampiasana zezi-pahitra, fampiasana ketsa tanora latsaky ny iray volana 
amin’ny fanetsana »

Tamin’ny taona 1996, no lasa kaominina ambanivohitra ambaratonga faharoa i Beratsimanina. Talohan’izay anefa dia tafiditra tao anatin’ny Firaisampokotanin’ny Maevatanana II izy. Ny Ben’ny Tanàna moa dia nanambara fa misy isa tratrarina eo amin’ny isan’ny mponina vao lasa kaominina.

Na dia eo aza ireo harena rehetra ireo dia matetika iharan’ny loza voajanahary ireo mponina toy ny rivo-doza mahery. Mafy be  araka izany ny fiatraikany. Ohatra tamin’ ny fandalovan’ny rivo-doza Domoina tamin’ny taona 1982 sy ny rivo-doza Kamisy tamin’ny taona 1984 dia nandrava ny fambolena, tsipihina manokana amin’izany ny fambolem-bary, ankoatry ny faharavan’ny trano vokatry ny rivo-mahery dia naharitra herinandro maromaro ny todra-drano. 

Raha ny filazan’ny Filohan’ny Mpanolotsainan’ny Kaominina ary dia 
« Taorian’ny fandalovan’ireo rivo-doza roa ireo dia  voatery namerina 
namafy sy  nanetsa indray ny ankabetsahan’ny olona na dia efa tara 
aza ny fotoam-panetsana. Ny sasany aza tsy afaka nanao izany intsony 
noho ny tsy fisian’ny ambioka intsony teo ampelatanany, ireo izay mba  
afaka nividy ka  namerina nanetsa dia zara raha nahazo vokatra.» 
Tamin’ny taona 2005, dia voadona mafy indray koa i Beratsimanina, satria nosazian’ny OFMATA noho ny fivarotan’ireo mponina ny vokatra paraky tamin’ ireo mpanangom-bokatra tsy miankina kanefa mbola ny OFMATA irery ihany alona no managona ny vokatra paraky rehetra! Vokatr’izany, tapaka hatreo ny ampahany betsaka amin’ny fidiram-bola satria tsy afaka mamboly paraky intsony ny mponina manditra ny heri-taona, nefa efa zatra namboly paraky. Ankoatr’izay, tsy voarain’ny mponina ny filazana fampiharan-tsazy raha tsy efa ela taty aoriana, nisy fiatraikany izany ka tsy nahazo namboly paraky ny mponina mandritra ny taom-pambolena 2005-2006. Nandritry roa taona nifanesy izany dia very ilay fidiram-bolan’ny mponina isan’ny mafonja. Izany indrindra no nahatonga ny mponina nirotsaka amin’ny fambolena voanjo betsaka, sady rahateo moa ny lalam-barotra efa iantohan’ireo mpanangom-bokatra eo an-toerana sy avy any Maevatanana. Na dia eo aza ny firoboroboan’ity sehatra ity dia mbola malahelo ny mponina ny amin’ny tsy fahafahan’izy ireo mamboly paraky mandritra ny roa taona. Raha ny hevitr’izy ireo mantsy dia tsaratsara kokoa ny vola miditra azo avy aminy.
Ny fidiran’ireo fandaharan’asa isan-karazany teo anivon’ny fiaraha-monina ihany koa dia isan’ny nitondra fiovana betsaka teo amin’ny fomba fiainan’ny mponina : fahazoana fitsaboana, fahazoana fampianarana, ny serasera. Ny fahatongavan’ny SEECALINE teo an-toerana tamin’ny taona 2005 no nahafahana nanavao ny lalana mapitohy ny renivohitry ny fokontany amin’ny lalam-pirenena faha 4 
Ny fiampiainan’ny mponina ao Beratsimanina
Ny fambolena no asa fototra ivelomana, saika anaovana azy daholo na eny an-tanimbary na eny amin’ny baiboho eny fa na dia eny an-tanety aza. Ireto avy ny karazam-boly atao : ny fambolem-bary misy rano, ny vary an-tanety, ny voanjo, ny mangahazo, ny katsaka, ny fary, ary ny paraky,….Saika mamboly vary daholo ny toka-trano rahetra, ankoatra ny fambolena eny an-tanety sy baiboho. Hoan’ny sasany aza dia tsy misalasala mihitsy izy ireo manofa tanimbary hambolena mba ialana amin’ny maitso ahitra 

Indroa mamboly vary ireo tantsaha ao anatin’ny taom-pambolena iray, tsy eo amin’ny tany iray ihany akory izany : ny « vary asara » izay atao mandritra ny fotoam-pahavaratra anaovana fitarihan-drano, ary ny « vary jeby » atao mandritra ny ririnina, rahefa misintona ny rano eny amin’ireo tanimbary be rano. 

	Ireo karazan’asa, Fidiram-bola hoan’ny fianakaviana…


Manome loharanom-bola goavana hoan’ireo mponina ny fambolena voanjo sy paraky. Ny vola azo avy amin’ireo vokatra ireo dia ampiasain’izy ireo amin’ny fividianana fanafody miady amin’ny bibikely sy ny aretina mpahazo ny voly, fitaovam-pamokarana (herse, charrue), omby entina miasa, ary entina miahy ny kojakoja madinika momba ny tokatrano, sy miantoka ny fianaran’ny ankizy, ary ny fitsaboana,…

Hoan’ny ankamaroan’ny tokatrano,  ny fambolena mangahazo sy katsaka dia natao hitsinjovana ny maitso ahitra. Arak’izany, hoan’ny ankamaroany, ny vokatra miakatra eo dia natokana fotsiny ho hanina.

Fa ankoatry ny fambolena, dia miompy koa ny olona. Saika ny ankamaron’ny tokatrano dia manao fiompiana kisoa avokoa, sehatr’asa mampidi-bola goavana ihany koa io hoan’ny mponina. Vitsy izay tsy manao izany. Arak’izany, ny vidina kisoa iray dia afahan’ny fianakaviana iray miaina mandritra ny 2 ka hatramin’ny 4 volana, ary raha lehibe aza ilay kisoa na matavy tsara, dia mety ho lafo hatramin’ny 3 hetsy ariary ny iray. Mpividy avy any Antananarivo no tonga eto amin’ny alalan’ireo mpanera eto an-tanàna.

	Ny fiompiana kisoa, sehatra iray mahabe fanantenana…


Mikasika io fiompiana io indrindra, dia ny « misasaka » no tena be mpanao: misy an’ireny fianakaviana misy-atao ireny miantoka ny kisoa, arakaraka ny isany sy ny taonany, dia ireny fianakaviana sahirana ireny no mandray ka miompy ireo kisoa, zaraina mitovy ny zana-kisoa rehefa miteraka. Ilay miompy amin’izay no miantoka ny sakafony. 

Ohatra amin’izany Ingahy Rakotondrasoa Gilbert izay milaza fa « Soa ihany 
aza fa misy an’ireny fianakaviana misy atao ireny mba manampy anay, fa raha 
tsy izany dia mijanona  ho mahantra foana angamba izahay, satria ilay 
fiompiana misasaka no mba afahanay manangom-bola, mba voasahiny 
daholo ny momba ny kojakoja ato an-tokatrano, indrindra indrindra ny 
fandaniana eo amin’ny fidiran’ny mpianatra sy eo amin’ny fanombohana ny 
asa eny an-tanimbary » 
Saika ny tokatrano rehetra ihany koa dia manao fiompiana akoho amam-borona avokoa afa-ts’ireo  izay fady noho ny fitandremana ny voalazan’ireo « mpanandro » azy. Na izany aza anefa dia tsy mety mitahiry  akoho na gana mihoatra ny roapolo ny isan-tokatrano ny olona, noho ny fahatahorana ny mpangalatra sy ny aretina. Nolazain’izy ireo taminay mantsy fa mbola manjaka ny halatra ao an-tanàna ary araky ny finoan-dry zareo dia raha vao miha-betsaka ny isan’akoho na vorona dia tonga ny aretina. 

Hoan’izy mivady ireto dia Vicent Rodin sy Razafindravola Marie Hélène, 
nambarany fa « Izahay aza efa nanana akoho aman-jatony niompianay saingy 
rava tao anatin’ny alina iray vokatry ny barika, zara raha nisy reniakoho telo 
sisa velona. Marina fa misy foana ny aretina isan-taona aty aminay, fa raha tsy 
dia betsaka ny tahirizina dia tsy dia tsy betsaka ihany koa ny fatiantoka no 
sady tsy indray tratra daholo ny fiompiana. Izany no mahatonga 
anay 
mirona any amin’ny fiompiana kisoa, sady mbola tsy nisy valan’aretina 
toy 
ny “peste porcine africaine” tety aminay na dia efa tratra aza tany amin’ny 
manodidina »

Mahakasika ny fiompiana omby indray dia ny antsasa-manilan’ ny tokatrano dia saika manana omby roa farafaha-keliny. Na dia tsy dia misy firy aza ny halatr’omby dia milaza ny olona fa tsy manana fahafahana ny amin’izany, sady rahateo moa ny omby vosotra lehibe iray dia mitentina eo ho eo amin’ny efa-tretsy ka hatramin’ny dimy hetsy ariary ny vidiny.

Isan’ny mampidi-bola hoan’ny mponina eo amin’ny fokontany ihany koa ny fisian’ireo sahan-drano ao an-toerana : ny reniranon’ ny Ikopa izany, ao ihany koa ny reniranon’ny Betsiboka, sy ireo farihy ary ireo matsabory. Ho an’ireo izay manao ny jono ho asa fameloman-tena dia ny volana mai ka hatramin’ny oktobra no fanaovana izany. Mpanangom-bokatra iray sady mpampanofa harato no ihany koa mampiasa mpanjono mpikarama andavan’andro no miantoka ny fanangonam-bokatra sy mamatsy tsena lehibe iray any Antananarivo. Hoan’ireo sahirana moa dia ny jono no foto-pivelomany, fa ho an’ny sasany kosa dia natao asa-tselika mandalo fotsiny ihany izany. Ny fianakavian’ny Ingahy Filohan’ny Mpanolo-tsain’ny Kaominina ohatra dia isan’ireo izay manao ny jono ho asa matihanina. Mampiasa fitaovana izay azy ireo ihany izy ireo, fitaovana izay tena mifandraika amin’ny asany tokoa. Mifanohitra amin’izany kosa ny an’ny ankabetsahan’ireo fianakaviana sahirana, izay manao ny jono ahafahana miahy ny fiainana isan’andro.

Ireo asa madinidinika nefa mampidi-bola…
Ny ankamaroan’ny mponina dia saika mirona amin”ny fitrandrahana volamena avokoa. Arakaraky ny tokatrano anefa, misy manao izany ho asan-tselika, misy manao izany kosa ho asa maharitra, izany hoe tena fitadiavana. Ireo fianakaviana tena sahirana moa arak’izany, raha vao manana fotoana malalaka kely na koa mandritra ny tsy fisian’ny karama na ihany koa tsy mahita ho hanina, dia mirotsaka amin’ny fitrandrahana volamena. 

Ingahy Razafindrakoto Jean de Dieu ohatra dia voakasik’io voalaza farany io, 
izay manambara fa «  Rehefa tsy mahita karama aho dia voatery mitrandraka 
volamena na dia tsy manana fitaovana ary. Soa ihany fa misy manana ny 
fianakaviana izay azoko ampiasaina fotsiny, saingy tsy afaka mitazona azy ela 
aho fa misy namana hafa koa mampiasa izany, izay mbola ao anatin’ny 
fianakaviana ihany. »

Raha ny vokatra miakatra indray dia eo ho eo amin’ny 20 cg isan’andro sy isan’olona ny salan’isa. Vitsy dia vitsy izay mba manam-bitana mahazo mihoatra io. Nisy nitantara taminay anefa va haingana no nisy olona hono nahazo hatramin’ny 90g tao anatin’ny iray andro.

Raha ny voalazan’Ingahy Rakotondranaivo Jaona “ Asa mila vintana sy mitaky 
faharetana ilay izy. Ny betsaka indrindra efa azoko tao anatin’ny indray andro 
zao dia 2g, fa amin’ny ankapobeany aho dia tsy mahazo afa-tsy 10 ka 
hatramin’ny 30cg isan’andro, izany aza manomboka vao mangiran-dratsy ka 
mandrapa-harivan’ny andro. Henjana ilay asa satria mitaky faharetana, sy 
tanjaka sady mila rano betsaka eo fisidihana” 

Ny Fanjakana moa amin’izao efa miamanara-maso akaiky ny fitrandrahana volamena, arak’izany dia tsy maintsy manana karatra maha mpitrandraka ny tsirairay vao mahazo manao ny asa fitrandrahana, karatra izay vidina 2000 ariary isan-taona any amin’ny kaominina. Toy izany ihany koa ireo mpanangom-bokatra izay mandoa vola enina hetsy ariary isan-taona. Raha ny fitantaran’ny olona taminay moa « Raha io vola aloa io no jerena dia tsy hisy intsony olona hanohy ny fanangonam-bokatra, saingy amin’izao aloha dia mbola ny eo ihany no eo!»

Hoan’ny sasany indray, dia ny fitrandrahana ala no ataony, amidiny amin’izany ny karazan-kazo toy ny « voamboana », ny « ébène », ny « bois de rose » avy ao amin’ny alan’Ambavahadiala. Hatreto aloha dia tsy ara-dalàna io fitrandrahana io, tsy misy manana taratasy fahazon-dalàna mitrandraka ala akory na dia iray aza ireo izay manao izany. Aok’izany ny hagaganay raha nahita fa ataon’ny olona kitay ny « voamboana », ka nahatonga anay nampahalala azy ireo fa any Antananarivo anie ka vidina dimy alina ariary ny « traverse » 20smx 20sm x 2m. 


Novalian’izy rehetra zahay hoe  « Ka aty aminay tsy misy mpanangona 
an’ireny, sady rahateo mirehitra tsara izy atao kitay dia tsy mampaninona 
anay ny mampiasa azy amin’ny fandrahoana » 
Ny hafa indray, dia ny varotra no ataony. Eo an-tanàna fotsiny ohatra dia ahitana fivarotana eo ho eo amin’ny 12 isa eo, mivarotra enta-madinika isan-karazany. Ankoatr’ireo dia ahitana fitotoam-bary 2 ao Beratsimanina, ny iray an’olo-tsotra izay any miasa, ny iray hafa an’ny kaominina efa folo taona lasa izay, dia efa tsy miasa intsony noho ny fahasimbany

Ireo karazan’asa entina miady amin’ny fiainana…

	Ny habean’ny fianakaviana…


Ny olona ao Beratsimanina dia voatery misahana asa maro mba afahan’ny fianakaviany miaina tsara mandritry ny taona.

Ohatra amin’izany Ingahy Razafimahatratra Robin izay mahavita mampiaina ny ankohonany hono ireo asa samihafa sahaniny. Notantarainy taminay hoe  « 6 ny zanako, manana tanimbary eo amin’ny 1 Ha eo ho eo aho, sy tanim-boanjo eo amin’ny 50 ara, manana kisoa vitsivitsy koa aho ary mpampisasaka zana-kisoa miaraka amin’olona. Rahefa  te-hihinana trondro ny ao an-trano dia mandeha manjono aho. Mampiasa zezik’omby aho rehefa manao tani-ketsa. Mbola tsy manana sarety aho aloha hatramin’izao fa efa misy omby miasa roa ao. Mitrandraka volamena aho rehefa te-hanao izany » 

Fa tena fidiram-bola  goavana eny am-banivohitra ny karama an-tsaha, sady saika manao izany avokoa ny atsasany latsaka kely amin’ny lehilahy sy ny vehivavy. Ireto avy ireo asa anaovana karama : ny fiasana tany, ny fanetsana, ny fiavana (izay tsy dia betsaka loatra), ny fijinjana ary ny fitaomana. Hoan’ireo izay tsy ampy ny taniny hoentina mapiaina tsara ny ankohonany, sy ireo izay tsy manana tany volena mihitsy, izany hoe ireo izay tena sahirana, dia io karama an-tsaha io no ataony foto-pivelomany. Tsy voakasik’izany moa ireo fianakaviana izay manana tanimbary 1 Ha farafahakeliny. Torak’izany ihany koa ireo fianakaviana vitsivitsy manakarena izay manana tanimbary hatrany amin’ny 10 Ha any ho any, sady rahateo moa izy ireo manana fitaovana toy ny « charrue », « herse », omby, sarety,… sy fitaovana hafa koa toy ny milina mitoto voanjo, fitotoam-bary ary fandefasana « vidéo ». Fa amin’ny ankapobeany, ny ankabetsahan’ireo tokatrano dia tsy manana tanimbary afa-tsy 50 ara ka hatramin’ny 2 Ha.  


Hoan’ireo fianakaviana sahirana moa arak’izany dia tsy mba manana afa-tsy 
ny heri-tsandriny izy ireo. Ohatra amin’izany Ingahy Rakotondrasoa Gilbert, 
izay milaza fa « Sady tsy mba manana tanimbary aho, no tsy mba manana 
fitaovana, dia ny heri-tsandriko no entiko mitady karama eny amin’ireo 
fianakaviana misy atao ireny mba afahako mampisakafo ny ankohonako ».
Misy ihany anefa ireo izay manofa tanimbary na ihany koa misasaka na manao ampahany saingy ambany loatra ny vokatra, eo ho eo amin’ny 1.5 tonnes isaky ny hektara, vokatry ny fanotoran’ny atsanga ny tanimbary sy ny tsy mbola fifehezana ny rano. 

Ny sasany indray, dia manofa baiboho anaovana fambolena voanjo sy paraky. Tsy manakana azy ireo hikarama an-tsaha akory izany, izay hatreto aloha dia manampy azy amin’ny fiahiana ny ankohonany, indraindray aza, dia misy mandeha mitrandraka volamena ny sasany izay tsy voatery ahazo akory fa mody maina rehefa hariva ny andro.

I Clovis ohatra, izay manan-janaka 4, dia ny fambolena voanjo eo amin’ny taniny izay mirefy 50 ara no tena fototry ny fidiram-bolany. Manofa tanimbary eo amin’ny 25 ara koa izy saingy tsy ampy hohanin’ny ankohonany mihoatra ny 2 volana akory ny vokatra miakatra eo. Dia manjono sy mitrandraka volamena no ataony mba hanentsenana ny tsy ampy 


 « Mivarotra ny  heri-tsandriko aho amin’ireny asa an-tsaha ireny, saingy tsy 
voatery mahita foana isan’andro. Dia  rehefa tonga ny fotoana fanjonoana dia 
manjono aho, na mandeha mitrandraka volamena mba afahako mamelona ny 
ankohonako. Indraindray anefa dia misy fotoana tsy mahazo afa-tsy 5cg ao 
anatin’ny indray andro na kely fotsiny ny azoko rehefa manjono, satria izaho 
rahateo tsy dia manam-bitana no manao anandrony rahateo ilay izy. Fa raha 
asaina misafidy aho dia aleoko ihany mikarama isan’andro, io azo antoka ny 
vola miditra »

Ireo Loharanom-baovao…

Raha vao miresaka ny fomba ahazona  vaovao, dia nitantara taminay ny olona fa mihaino ny vata fandrenesam-peo izy ireo, onjam-peo roa no fihaino dia ny RNM (Radio Nasionaly Malagasy), sy ny Radio Betsiboka, ankoatr’izay ny fisian’ny vidéo eo an-tanàna izay ankasitrahan’ny rehetra. Ireo izay tena sahirana moa dia milaza fa tsy mba manana vata fandrenesam-peo ka mihaino izay vaovao tantarain’ny olona eo an-tanàna  na ireo vahiny mandalo na izay avy any Maevatanana. 

Na dia efa 50 taona lasa aza izay no niorenan’ny sekoly ao Beratsimanina, dia betsaka ireo olona no lasa tsy mahay mamaky teny sy manoratra intsony, ny ankamaroan’ny olon-dehibe zao dia  efa ela be no nijanona tsy nianatra, zara fa nahavita ny CE1. Ankoatr’izay, dia tsy dia manam-potoana loatra ireo ray aman-dreny amin’ny fanaraha-maso ny fianaran’ny zanany satria sahirana amin’ny fikaramana.


Voakasik’ireo voalaza teo ambony ireo ohatra Ingahy Rakotomanga Jean de 
l’Or sy Ramatoa Razafindramanana vadiny, izay mitantara aminay hoe  « Tsy 
mba manana vata fandrenesam-peo izahay, no  sady ihany koa tsy mahay 
mamaky teny sy manoratra. Ny ahenonay vaovao zao dia avy amin’ny 
mpifanolo-bodi-rindrina sy ny resaka tsy lian-tsofina … »

Voatsikaritray ihany koa ireo peta-drindrina eny amin’ny rindrin’ny biraon’ny kaominina sy ny fokontany saingy nambara taminay fa vitsy dia vitsy ny olona no mijery ireny satria mbola eo ilay fahazarana mihaino vaovao amin’ny  fampitam-bava
Ny mampiavaka  antsika…. Ireo fomba fijery sy fahitana  ny fiainana… 
Any Beratsimanina dia tsy mba fiteny ny hoe mahantra, fa antsoina hoe ireo izay sahirana na ireo izay tsy dia ampy. Nandritra ny resadresaka nifanaovanay tamin’ny mponina dia nohezahin’izy ireo nazavaina taminay ny maha samihafa ireo fiteny ireo.

Ny atao hoe sahirana ary dia ireo olona izay tsy manana tany volena na manana ihany fa kely; latsaky ny 50 ara ny tanimbariny, tsy manana fitaovana entina mamokatra na entina manarato, toy ny charrue izany, ny omby; tsy manana tany azo ambolena voanjo, tsy afaka misasaka mitahiry kisoa, mahatratra 4 ka hatramin’ny 8 volana ny azy ny maitso ahitra, voatery matetika mampihena ny kapoakam-bary isan’andro, tsy afaka mandefa ny zanany mianatra, voatery mitrandraka volamena, manarato na manjono, mitrosa matetika any amin’ny ireo fianakaviana manana ary farany ireo olona izay tsy mahita atao afa-tsy ny hikarama isan’andro ihany mandavan-taona.

Isan’izany ireo mpifindra monina vao haingana no tonga, izay mbola tsy nahavita trano ipetrahana. Ireo namana na izay mampiasa azy no mampiantrano azy ireo aloha. Matetika dia zara raha nahavita CE1 ny zanak’izy ireo. Hoan’ny antokon’olona voalaza ireo dia maharitra 10 volana indraindray ny azy ny maitso ahitra.

Ohatra amin’izany Ingahy Razafindrakoto Jean de Dieu, izay mananjanaka 4 sy Ramatoa Fanjanahary Marie Colette, mananjanaka 2, izay samy mpikarama an-tsaha daholo izy ireo. Mba afahan’izy ireo tsirairay avy manentsina ny tsy ampy ao amin’ny tokatranony avy dia Marie Colette mandeha manjono indraindray, Jean de Dieu kosa mitrandraka volamena. Samy tsy manana tany na fitaovana izy ireo. Tsy mba afaka manohy ny fianarany mihoatra ny T3 na T4 ny zanak’izy ireo. Mandava-taona ny azy ny maitso ahitra, in-droa isan’andro no mihinam-bary ao anatin’ny taona ny fianakaviana. Ny vola azo amin’ny vidina trondro na volamena no ividianana mangahazo, katsaka ary vary.  Fanirian’izy ireo ny mba hitahiry kisoa atao misasaka saingy mbola tsy atokisan’ireo fianakaviana manana aloha izy ireo.

	Ny jono tena ilaina… Ny kisoa fidiram-bola…


« Mila antoka ny mpanakarena indrindra indrindra eo amin’ny fahafahanay miantoka ny sakafony ara-dalàna »   
Manaraka azy eo, ireo izay manana kely mihoatra iretsy voalohany, dia ireo izay manana tanimbary latsaky ny 50 ara kanefa afaka manofa tanimbary na baiboho. Mitrandraka volamena, manarato na manjono, mamboly voanjo amin’ny velarana izay tsy mihoatra akory ny 30 ara no ataon’izy ireo. Ny ankamaroany dia manao fiompiana kisoa misasaka. Hoan’izy ireo dia eo ho ao amin’ny 3 ka hatramin’ny 5 volana ny faharetan’ny maitso ahitra. Trano miefitra iray na roa, vita amin’ny tany manta ary mitafo bozaka no ipetrahan’izy ireo. 

.

Tafiditra ao anatin’io antokon’olona voalaza io ohatra Ingahy Rakotovao Modeste, mananjanaka 6 izy, ary mamboly amin’ny velara-tanimbary eo amin’ny 35 ara, tsy manana fitaovana afa-tsy angady sy « lapela » izy. Mamboly voanjo amin’ny velarana 20 ara izay anaovany ampahatelony amin’ny tompony. Mitrandraka volamena sy mikarama an-tsaha no entiny hamenoana ny tsy ampy mba afahany miaina tsara.

Ankoatr’izay, dia voatery mampihena ny kapoakam-bary isan’andro ihany koa izy ireo, izay ny mangahazo, ny katsaka, ny akondro, ny vomanga no manolo izany; voatery ihany izy ireo mivarotra ny kisoa, na ny omby indraindray ny tany mihitsy aza rehefa tojo fahasahiranana.

Razafindraza Ursule, mpamboly vary, saingy mbola tsy manana tany azy manokana, sady tsy manana fitaovana ihany koa, nitantara taminay hoe « Ny fambolena vary dia efa nataon’ny razam-be taloha, noho izany tsy azo ajanona. Izany indrindra no mahatonga ahy manofa tany na dia kelikely ihany aza; Eo amin’ny 2 volana eo ihany raha betsaka no ihinan’ny ankohonako ny vokatra miakatra eo. Zaho rahateo moa tsy namboly afa-tsy tany kely mitovy velarana amin’ny tani-ketsan’ny mpanana. Ny fanaratoana no tena mampidi-bola betsaka amiko. Mikarama an-tsaha koa aho. Indraindray tonga hatrany Maevatanana na any Antanimbary aho mivarotra trondro. Ireo zanako koa moa manampy ahy amin’ny fikaramana an-tsaha 
Ny atao hoe misy atao na ireo manankarena ary dia ireo izay afaka mampiaraka sehatr’asa maromaro afahany miaina tsara : ny fambolena, ny fiompiana, ny jono, ary ny varotra, ireo izay be velaran-tany volena eny an-tanimbary, sy eny amin’ny baiboho anaovana voanjo sy paraky; ireo izay manana fitaovana enti-mamokatra toy ny « charrue », « herse », mampiasa omby amin’ny asa an-tsaha sasany, manana sarety, ireo izay afaka mampiasa olona eo amin’ny fanaovana ny asa an-tsaha sasany, na amin’ny fanaratoana; ireo izay afaka manavao ny karazam-bary volena amin’ny fividianana masomboly voafantina sy nohatsaraina; ireo izay mampisasaka ny kisoany; ireo izay mampanofa ireo fitaovana mikasika ny jono toy ny harato, ny lakana; ireo izay afaka manao asa ny fanangonam- bokatra toy ny voanjo, vary, trondro, ary ny volamena… Ireo izay ahitana fananana toy ny « groupe électrogène », ireo fitaovana fandefasana vidéo, trano biriky misy rihana misy tafo fanitso, misy fanaka isan-karazany ao anatiny, manana fiara; ireo tsy mba tratran’ny maitso ahitra mihitsy; farany matetika dia managona volamena izy ireo fa tsy mba hita mitrandraka.

Tafiditra ao anatin’io antokon’olona io Ingahy Andrinarimanana Rivo Gérard Alphène. 1 Ha ny tany novoleny voanjo ankoatra ny voly vary maroanaka. Ampy iainan’ny ankohonany tsara mandritra ny taona ny voka-bariny. Ankoatr’izay dia fidiram-bola tsara sy azo antoka hoan’ny ankohonany ny famatsiana trondro ny tsena lehibe iray any an-drenivohitra. Afaka mandefa ny zanany manohy ny fianarany any Antananarivo izy noho izany. Manana “groupe électrogène” ihany koa izy izay andefasany vidéo ao an-tanàna indraindray.

Ny vali-tanana, ireo fomban-drazana : santionany amin’ny harena
Mbola mitana ny fomban-drazana tokoa ny olona ao amin’ny fokontany, ny andro talata zao dia andro fady izay mbola hajain’ny rehetra. Ankoatr’izany na dia misy toeram-pitsaboana aza ao an-tanàna, dia mbola eo ihany ilay fahazarana mandeha any amin’ny « mpitaiza sy ny mpanandro ». Hoan’reo vehivavy ohatra, dia aleony ampiterahan’ireo renin-jaza. Betsaka ihany anefa ireo reny manantona mpitsabo mizaha ny toe-pahasalamany mandritra ny fitondrany vohoka, kanefa tsy mamonjy hopitaly akory hiteraka  raha vao fantany fa tsy misy ahina ny aminy sy ny zaza entiny. Mila fahazarana fotsiny hoy izy ireo dia izay; sady rahateo moa tsy dia mila kojakoja betsaka (lamban-jaza, akanjo vaovao sns,…) toy ny ilain’ny dokotera ny  mamonjy renin-jaza, kojakoja izay marihina fa vitsy no afaka mividy izany.

Raha misy fahafatesana mitranga dia tsy maintsy miray hina sy mifanampy ny rehetra. Ankoatry ny fanarahana dia ny omby very, dia eto ihany no ahitana ny fifanampian’ny tsy mitovy fari-piainana. Eo amin’ny fahafatesana ary dia nametraka fifampifehezana na dinam-pokontany ny fokontany izay antsoina hoe « tsy manavaka » izay mametra ny dina isam-pianakaviana ho vary 1 kapoaka sy rano iray siny, vola ariary zato, ary kitay iray fehezana.

Fa ankoatr’izay, dia namafisina taminay fa ny vali-tanana dia manodidina ny asam-pambolena no anaovana azy, ka ny fianakaviana izay mitovy farim-piainana ihany no mifanao izany. Hoan’ny fianakaviana manana sy ireo sahirana moa dia mijanona eo amin’ny fampisamborana, fampisasahana, fanofana ny fifandraisany. Misy fianakaviana manana ohatra mampanofa fitaovam-piasana amin’ireo tena sahirana amin’ny vidiny mora.

Ankoatry ny fifandraisan’ny samy kaominina, dia eo ihany koa ireo mpamatsy vola sy fandaharan’asa vitsivitsy nanatanteraka asa entina hampandrosoana ny tanàna amin’ny alalan’ireo fotodrafitr’asa madinika toy ny fananganana tobim-pahasalamana ambaratonga faharoa CSB II, ny fanorenana sekoly fanabeazana fototra EF1, fanorenana efi-trano fiasana vaovao iray hoan’ny kaominina, ireo rehetra ireo dia niarahana tamin’ny FID; ankoatr’izay, ny fikojakojana ny lalan-tany nampiana fanamboarana laka-ndrano ivoahan’ny riaka sy fasika niarahana tamin’ny fandaharan’asan’ny CRS,…

Manarak’izany dia 5 no isan’ireo fikambanana tantsaha naorin’ny SAF/FJKM ao an-tànana, fikambanana izay najoro mba afahan’izy ireo mahazo fanampiana amin’ny alalan’ny fandaharan’asa PSDR, ny SAF/FJKM moa dia isan’ny mpanao raharaha an’io fandaharan’asa io. Ny fambolena voanjo moa no tetik’asa kasaina iaraha-miasa miaraka amin’io fandaharan’asa io. Tamin’ny fotoana nandalovanay tany anefa dia hita fa mbola tsy nanomboka ny asa, nanamarika izany indrindra ireo tompon’andraikitra ao amin’ireo fikambanana fa efa saika dila ny fotoam-pambolena voanjo. Mahagaga azy ireo io fahatarana io, manahy mihitsy aza izy ireo ny amin’ny mety tsy ho fanjarian’ny asa.
Ireo ray aman-dreny eo an-tanàna moa dia nilaza fa marisika dia marisika tokoa ny olona ny amin’ny fisian’ireo tetik’asa isan-karazany eo an-tanàna, nambaran’izy ireo koa ary fa voaloa ara-dalàna foana ny anjara birikin’ny mpahazo tombotsoa nandritra ireny fananganana foto-drafitr’asa isan-karazany ireny (FID, CRS,…) 


Hoy indrindra ireo ray aman-dreny ireo  « Eo  amin’ireny fananganana 

foto-drafitr’asa isan-karazany ireny, dia tsy mba ela sady ara-dalana 

foana ny fanomezan’ny fokonolona ny anjarany, na vola izany, na 


fitaovana, na ihany koa heri-tsandry, izany indrindra no mana-porofo fa 

vonona izahay hampandroso ny kaominina misy anay »
Ireo harena ara-boajanahary, ny ady atao amin’ny firongatry ny fasika

	Iero Tanety, harena atsy ho atsy…


Manahirana an’ireo mponina mafy tokoa ny firongatry ny fasika sy ny fiovan’ny lalan’ny reniranon’Ikopa. Na dia eo aza ireo fiovana ireo dia mbola tena lonaka foana ireo baiboho. Ankoatr’izay, ny fokontany rahateo moa dia manan-karena tanimbary midadasika izay fanoitra iray lehibe entina hampandrosoana ny fiaraha-monina ao aminy. Ny lemaka rehetra izay tsy mbola tototry ny fasika moa dia voavoly daholo, mbola ahazon’ireo tantsaha iray tonina isaky ny hektara aloha hatramin’izao ireo tanimbary izay ny ampahany ihany no tototry ny fasika, izay teknika tsotra no anaovany azy. Manarak’izany, ny fanajariana ireo tanety sy baiboho dia manome lalana azo trandrahina tsara hoan’ny mponina. Mbola betsaka ireo baiboho izay tsy araka ny fambolena azy noho ny tsy fahampian’ny fitaovana enti-miasa, tany lonaka azo anaoavana voanjo, katsaka, ary paraky saingy efa ela izy ireny no nisy tompony. Ireo tany ambany toerana koa dia azo trandrahina tsara amin’ny fambolena voly avotra isan-karazany, ny hazo fihinam-boa toy ny akondro, manga, ary mananasy. Dia harena tsy hita noanoa tokony ho trandrahina…

Toerana fitrandrahana volamena sy natao kijana aloha ny tanety hatramin’izao. Raha voaaron’ny mponina amin’ny loza ateraky ny fikaon’ny riaka anefa ny tanety, dia mety hihatsara sy hitombo ny  ho azo trandrahina eo aminy. Na dia efa mihena aza ny isan’ny doro-tanety sy efa mihamahalana ny fanaovana izany, dia  mbola eo ihany anefa ilay fahazarana mandoro tanety, mba ahazona ilay tsirin’ahitra hoan’ny omby moa no tena anaovana azy. Efa mihamahatsiaro saina anefa ny olona ny amin’ny voka-dratsy aterak’izany.

Hoy indrindra i Clovis mikasika izany « Vokatr’ireny doro tanety miverimberina 
matetika taloha ireny dia mihena ny zava-maniry eny an-tanety, vokatr’izany 
dia kaon’ny riaka ny tany, izany no manahonga ny tanimbary tototry ny 
antsanga sy feno fasika. Tsy tokony ho gaga intsony isika  raha mihena foana 
ny voka-baritsika  isan-taona. Na izany aza anefa, dia tsy tokony hofoanana 
tanteraka akory ny doro-tanety satria manome ahitra hoan’ny ombitsika 
mandritry ny fahavaratra no koa ireo toerana ambany rehetra saika efa 
voavoly avokoa. Inona ary no azonareo anampiana anay entinay miady 
amin’io zava-doza io? Dia hamaly ianareo hoe manaova fambolena ahitra 
hoan’ny omby, dia lazaiko aminareo fa tsy mety aminay izany satria tsy 
manam-potoana amin’izany izahay, no rahateo moa mifanindry amin’ny fotom-
piasana ilay izy sady tsy fahazarana koa” Inona ary no havalintsika manoloana 
izany olana izany?
Marina fa isan’ny mahatonga ny fikaon’ny riaka ny tanety ny fitrandrahana volamena izay miteraka ny fahatotoran’ireo tanimbary ihany koa, kanefa betsaka ireo tokatrano miankina aminy amin’ny fanetsenana ny tsy ampy ao aminy; tokony hitady vahaolana isika izay tsy voatery mandrarà io fomba fitadiavam-bola io… inona ary no azo aroso?  

Ny fisian’ireo matsabory sy ny farihin’Andriamojia dia mampiroborobo ny asa fanjonoana. Ireo tena sahirana aloha hatramin’izao no mameno ny fidiram-bolany amin’ny vokatr’ireo farihy ireo. Tsy ny mponina eo an-tanàna ihany anefa no mihinana ny vokatra avy amin’ireo farihy ireo fa mahazo izany koa ry zareo any Maevatanana sy any Antananarivo.

 Hoy indrindra ny Filohan’ny filankevitry ny kaominina « Zava-dehibe eo 
amin’ny fiaraha-monina ny fananana azy saingy tokony hisy fandaminana 
apetraka mba samy hahazo tombotsoa avy aminy daholo na ny manjono eo 
aminy na ny fokontany sy ny kaominina »

Ny fampiasana ny ala sy ireo vokatra avy aminy, toy ny hazo sarobidy dia manome harena hoan’ny faritra raha toa ka lanjalanjaina  tsara ny fitrandrahana azy, raha ny voalazan’ny ray aman-dreny iray anefa dia « Tsy manome alalana anay hitrandraka ala ara-ekonomika ry zareo ao amin’ny sampan-draharaha misahana ny rano sy ala na dia tsy isan’ny ala arovana ary ny alan’Ambavahadiala. Izany no mahatonga anay mampiasa ny voamboana amin’ny fanaova-trano sy ny kitay fandrahoana » 

Ireo asam-behivavy, ny asan-dehilahy…

Nandritra ny resaka nifanaovanay tamin’ny mponina dia nohazavain’izy ireo taminay ny andraikitry ny tsirairay ao anatin’ny ankohonana izay efa voafaritra tsara. Anjaran’ny lehilahy daholo ireo asa izay ilana heri-tsandry rehetra sy mampiasa tanjaka toy ny asa tany, fanaovana herse, manosy, sns…. Amin’ny ankapobeany dia ny lehilahy no mana-pakevitra ao an-tokatrano momba ny fandaharan’asam-pambolena sy ny asa mifandraika aminy.

	Ny sandry, ny tanjaka, ireo hai-tao…


Ny vehivavy indray, na ny manana na ny sahirana, dia ny fikarakarana ny tokatrano aloha no andraikitra sahaniny voalohany. Anjarany ihany koa ny mikarakara ireo akoho amam-borona, mikarakara ireo voly avotra; asam-behivavy ihany koa ny manetsa, miava vary izay karama ataon’ireo vehivavy sahirana no sady anjara biriky entiny eo amin’ny fiahiana ny tokatrano. 

Tsy dia mandray anjara loatra amin’ny fikarakarana ny tokatrano ny lehilahy. Eo amin’ny fanapahan-kevitra momba ny fandaniana na ny ampiasana ny vola anefa dia ny lehilahy no tompon’ny teny farany, ambany dia ambany ny fandraisan’anjaran’ny vehivavy na dia betsaka aza ny vola entiny ao an-tokatrano. 

Hoy indrindra Ramatoa Razafindravola Marie Hélène « Tsy dia misy tenenina 
mikasika ny vadiko aho, satria ny anay iarahana manapaka ny zavatra atao. 
Saingy ny ankamaroan’ny vehivavy eto aminay dia manaiky lembenana 
daholo, sady tsy dia nisy nahita fianarana rahateo moa zareo. Manarak’izany, 
izahay manana toe-tsaina tsy tia mitaraina. Raharaham-behivavy rahateo moa 
ny mikarakara toka-trano izay tsy maintsy atao »
Ny tanora indray, raha mbola tsy manam-bady dia manampy ireo ray aman-dreniny amin’ny fanatanterahana ireo asa an-tsaha isan-karazany, mandray anjara koa amin’ny fampidiram-bola ao an-trano amin’ny alalan’ny fikaramana isan’andro. Ny zanaky mpanana moa, rehefa tsy eo ny ray aman-dreniny na amin’ny fotoana mampahalalaka azy dia mibaiko ireo mpikarama an-tsaha mandritra ny fotom-piasana

Ireo nofinofy, ny faniriana sy mba hetahetany …

Saika mirona amin’ny fahafahan’ny fianakaviana misakafo tsara, fanatsarana ny fidiram-bola sy ny farim-piainana ny fanirian’ny mponina sy ireo olona izay tafaresaka taminay. Manonofy voka-bary ampy ho hanina sy misy azo amidy ny olona, maniry ihany koa ny vokatry ny voanjo sy ny paraky azo atao loharanom-bola mahavelona, dia mba miverina miara-miasa amin’ny OFMATA, maniry hanana kisoa maromaro koa ny olona mba afahany manangom-bola, maniry ny mba ho isan’ireo afaka mindram-bola eny amin’ireo mpampindram-bola mba afahana mividy fitaovam-pamokarana, sy fitaovana fanjonoana, mba ividianana masomboly vaovao sy voafantina afaka mamokatra tsara sy mahatanty tsy fahampian’ny rano, mangetaheta ny mba hisian’ny tsenam-pokotany. Ny rehetra dia maniry avokoa ny mba hisian’ny rano fisotro madio, ny hisian’ny CEG eto an-toerana mba tsy handehan’ny ankizy any Maeavatanana no manohy fianarana.

Ireo lehilahy dia maniry ny mba hisian’ny fanampiana ara-torohevitra mba hanatsarany ny teknika fambolena vary sy hanatsarana ny fomba fiompiana, izany rehetra izany mba hanatsarana ny vokatra indrindra ny voka-bary. Manonofy famatsiam-bola ry zareo mba hividianana fitaovam-pamokarana sy omby miasa. Dia mba ampiroboroboana sy ampiana ara-teknika amin’ny fambolena tsaramaso, katsaka, mangahazo, ary paraky. Ny endrika fanampiana resahina eto dia fomba iray entina hanatsarana ny fidiram-bola sy mameno ny vola miditra entina amin’ny fiahina ny fiainan’ny fianakaviana. 


Hoy indrindra Ingahy Ramanantsoa Clovis « Manana tanimbary aho izay 

tokony ho ampy anay tsara ny vokatra miakatra eo, saingy noho izaho 

tsy mahazo fanampiana dia mionona amin’izay kely haiko sy izay 


natoron’ireo ray aman-dreniko aho amin’ny fanajariana azy. Marina fa 

nitondra zava-baovao betsaka teto aminay ireo mpifindra-monina vao 

tonga ireo, kanefa mila fitaovana sy omby miasa ny fanatanterahana 

azy, izaho anefa tsy manana fahefana amin’izany. Raha mba afaka 

manampy anay ny Fanjakana amin’izay lafiny izay, dia mino aho fa ho 

afaka tanteraka eto aminay ny fahantrana »

	Ireo nofinofy… hananana hoavy tsaratsara kokoa…


Ny sahirana koa dia maniry ny mba hanana trano vita biriky, misy tafo fanitso, vita amin’ny simenitra ny fanambaniny, ny mba hanana fitaovam-pamokarana, ao anatin’izany ny omby miasa, ny mba hanana tanimbary sy baiboho afahany mahaleo tena tsy ho lasa mpikarama intsony… 

Ingahy Rakotomanga Jean de l’Or sy Ramatoa Razafindramanana dia samy 
nilaza taminay hoe «  Ny fanirianay ny mba hanana tanimbary mba afahanay 
mamelona ny zanakay sy mba tsy handehananay intsony mangataka asa etsy 
sy eroa »

Ny hafa indray efa mieritreritra ny tenany sahady manana fiara na dia tsy mahay mitondra aza, ny sasany kosa manana tracteurs hono na dia tsy manana tany lehibe azo volena aza 
Ny vehivavy indray dia maniry ny hanana loharanom-bola betsaka, hanana tahiry mba hanatsarana ny fiainan-tokatrano, indrindra indrindra mba afahana miantoka ny fianaran’ny ankizy. 


Hoan-dRamatoa Rasoarimalala Philomène ohatra, « Ny ahy ny fiainako 

efa vita, ny ironan’ny saiko zao dia ny avitana ireo adidy be dia be eo 

amin’ny fampianarana an’ireo zanako, satria ny ahy ireo no harenako. 

Mazava ho azy, fa tsy maintsy miezaka izahay mivady ny hihinanan’izy 

ireo isan’andro, izany no mahatonga anay mandeha mikarama an-


tsaha, mitrandraka volamena satria koa tsy ampy hohanina akory ny 

voka-barinay »
Ny sasany indray dia maniry ny hanana ankajo tsara miaraka amin’ny firavaka volamena toy ny rojo, kavina, bracelets…; Ny hafa maniry ny hanana fivarotan’enta-madinika, maniry ny tsy ho lasa mpikarama intsony. Nisy vehivavy iray ary izay tsy tsaroanay ny anarany nanamafy hoe na dia tsy ho lasa mpanakarena aza hono izy dia tiany raha mba tsara ny ety ivelany (fitafiana, sns) amin’izay hono « Mieritreritra  ny olona  fa efa mihatsara ny farim-piainany »
Ireo azo sintonina mikasika an’i Beratsimanina 

Noho ny tsy fahampian’ny fotoana sy noho ny fahafahan’ireo tompon’andraikitra teo anivon’ny kaominina sy ny fokontany izay voatery niala maika hoany Maevatanana, dia tsy tanteraka ny fivoriana ho famerenana amin’ny mponina ny vokatry ny fanadihadiana. Na izany aza anefa, dia tonga hoa azy ny fivoriana niarahana tamin’ireo ray aman- dreny 5 izay sady mpitari-dalana anay ka nafahanay nampifandray tamin’ny zava-misy ny vokatry ny fanadiahadiana nataonay. Arak’izany, dia nasehon’izy ireo ny fomba fijeriny mikasika ny olana ateraky firongatry ny atsanga, ny fahasarotan’ny famoahana ny vokatry ny jono makany Antananarivo, ny mahatonga ny fahantrana,…


Raha ny filazan’izy ireo dia « Na dia tsy mieritreritra ny hiverina any 

amin’ny tany niaviany intsony aza ireo olona ireo dia manondrana ny 

ampahany amin’ny harena any Maevatanana sy Antananarivo »
Manarak’izany, araka ny filazany ihany dia afaka mivoatra ny fokontany raha vao misy manampy kely fotsiny, indrindra mikasika ny ady amin’ny fikaon’ny riaka, fanampiana amin’ny fomba ahazoana fitaovam-pambolena sy fitaovana fanjonoana, ahazoana ambioka mahatanty tsy fahampian-drano, fanampiana ara-teknika, sy ny lafiny fandaminana..
Nandritry ny fandalovanay tany moa, dia tsapanay fa manana fahafahana tsara betsaka ny faritra : ao ireo velaratany midadasika dia ny tanimbary izany, ny tanety ary ny baiboho, saika tany lonaka daholo nefa mbola ny ampahany ihany no voavoly. Ireo Kijana malalaka, ireo vokatry ny harena an-kibon’ny tany, toetr’andro mety hanaovana karazam-boly, ny fahafahana manao karazan’asa betsaka ary ny fahafana mitantana araka ny tokony ho izy ireo harena rehetra ireo…

Manahy mafy nefa ireo mponina amin’ny fahitana ny fandehan’ny fasika manototra ireo tanimbary, raha ny tombatombana nataon’izy ireo dia ho rakotra fasika tanteraka  ireo tanimbary afaka 5 taona. Maniry arak’izany ny mponina mba hisian‘ny tetik’asa miady amin’ny firongatry ny fasika, ny fiarovana ny sahan-driaka, ary ny famehezana ny rano. Nambaran’izy ireo fa tsy misy afats’izay no vaha-olana entina miady amin’ireo olana ireo. Ankoatr’izay dia manafaingana ny asan’ny riaka ny toetr’andro sy ny fahavitsian’ny zava-maniry eny an-tanety ka mahatonga ny lemaka tototry ny atsanga.

	Ny tanora, hoavin’ny Beratsimanina!


Sambatra koa Beratsimanina manana vahoaka tanora izay mampiseho ny habetsahan’ny heri-tsandry afaka miasa, ny fisian’ny fifanampiana eo amin’ny sokajin’olona samihafa fari-piainana, ankoatr’izay ny fisian’ny Maevatanana izay tena akaiky tokoa amin’ny famoahana ny vokatra. Mila manohy ireo ezaka efa vita nefa Beratsimanina, mila mifandamina araka izay azo atao, mifampianatra mba izarana ny traik’efa, sy afahana mitantana araka ny tokony ho izy ireo hareny mba hanatsarany ny ho aviny.

Eto dia tianay ny maneho ny fisaorana ny Ben’ny Tananan’ny Beratsimanina sy ireo mpiara-miasa aminy tamin’ny fiaraha-miasa sy ny fotoana niarahany taminay. Tolorana fisaorana betsaka ihany koa  ny mponina rehetra tao Beratsimanina, ny filohan’ny fokontany sy ireo mpiara-miasa aminy, ny sefo kartié, ireo ray aman-dreny, ireo olon-dehibe, ny tanora sy ny antitra, ireo vehivavy sy lehilahy tamin’ny fandraisana nahafinaritra sy ny fahatokisany anay. Nafahanay nahafantatra sy nahalala bebe kokoa ny fomba fianana sy ireo mba fanirian’ny tsirairay hanana ho avy tsaratsara kokoa izany. 

TOVANA 1 : NY MOMBA AN’I BERATSIMANINA
	1
	Ny toetotrany amin’ny ankapobeny

 ( toerana, mponina)
	Toerana:

Fokontany : Beratsimanina

Kaominina Ambanivohitra : Beratsimanina

Faritra: Bestiboka

Isan’ny mponina: 2.105 ka: 1.100 lehilahy ary 1.005 vehivavy 

Fotodrafitrasa :

EF.1 – CSBII – Biraon’ny Kaominina–Biraon’nyFokontany –

Fotodrafitr’asa tsy miankina: 

      2 fiangonana

2 tsena

Lalatany mampitohy amin’ny PK.323 –Kaominina Ambanivohitra Beratsimanina (5 Km)

Fitotoambary an’ny Kaominina (tsy miasa intsony) sy fitotoambary an’olo-tsotra

Hafa: tsy misy CEG – tsy misy rano fisotro madio

	2
	Tantara (daty malaza)
	Tamin’ny andron’ny fanjanahan-tany no niorina voalohany ny tanàna, izay ny Merina sy ny Betsileo no mponina voalohany tao. Mpifindra- monina avy any anivotany ny ankamaroan’ny olona izay mbola manaraka ny fomba-drazana avy any amin’ny tany niaviany avy izy ireo.

Ny anaran’ny tanàna dia avy amin’ny fizarana hena nataon’ireo dahalo avy nangalatr’omby  ka tsy nahazo ilay nizara, nahatonga ny fitenenana hoe « mizara tsy manana » ka lasa hoe Beratsimanana

1919 : Nahatongavan’ireo misionera katolika tao an –toerana sy nanorenana ny fiangonana  

1931 : Fananaganana sekoly ambaratonga voalohany(EF.1)
1996 : Lasa kaominina ambanivohitra sokajy faharoa, nanorenana ny CBII

2004 – 2005 : 

· Fahatapahan’ny fambolena paraky taorian’ny fanomezan-tsazy nataon’ny OFMATA (nihena ny fidiram-bolan’ny mponina)
· Fanamboarana ny lala-tany mampitohy ny kaominina amin’ny lalam-pirenena nataon’ny  SEECALINE

	3
	Fikambanana sy rafitra misy 


	fikambanana Tantsaha 5 vatsian’ny PSDR vola (Amiba, FMFB, Fanatenana…)

Ireo tetik’asa :

· FID (fananganana efitrano fianarana EF.1 sy biraon’ny Kaominina iray)

· SEECALINE (fikojakojana ny lalatany)

· CRS (Famerenana amin’ny laoniny ny lalana kaominaly -fokontany, fanaovana lakan-drano ivoahan’ny riaka)

· PSDR (Famatsiam-bola an’ireo Fikambanana Tantsaha mamboly voanjo)

· SAF-FJKM (Mpanao raharahan’nyPSDR)

	4
	Fety mahazatra
	Tsakafary 

Vodiondry 

Famadihana 

	5
	Asa fanao (mampidi-bola)
	An-trano: tsy misy

Iraisana :

Fitrandrahana volamena (Misy karatra maha-mpitrandraka vidina any amin’ny Kaominina)

Ara-toekarena :

Fambolena (voanjo, katsaka, fary,paraky)

Fambolena vary

Fiompiana (omby, kisoa,akoho amam-borona)

Jono an-dranomamy (Filao, varilava…)

Fitrandrahana volamena

Fikaramana an-tsaha

Mpivarotra enta-madinika (12 ao anatin’ny fokontany)

Mpikarama isan’andro (mpanao trano)

	6
	Fomba fiainana sy mahazatra
	- Andro fady : Talata

-  Mbola manana fahazarana manantona mpanandro ny olona. Ireo vehivavy ary rehefa hiteraka dia manantona ireo renin-jaza 

- Vali-tanana

- Fifanampian’ny samihafa sokajy eo amin’ny fari-piainana

- Fandovana

-Dina isam-pianakaviana antsoina hoe « tsy manavaka » amin’ny fahafatesana : vary 1 kapoaka + rano 1 sceau  +  vola ariary 100 + kitay iray fehezana

-  mampisasaka ireo biby fiompy (omby, kisoa,akoho amam-borona)

	7
	Fari-pianarana

	Na dia efa ela aza no niorina ny sekoly ambaratonga voalohany izay mbola nohavaozina taty aoriana izay lasa EF1 dia mbola vitsy ireo ankizy no manohy hatrany amin’ny CM2 

Betsaka ireo tsy mahay mamaky teny sy manoratra. Misy ihany anefa ireo izay mahavita fianarana hatrany amin’ny ambaratonga ambony 

Ny loharanom-baovao:

· RNM – Radio Betsiboka 

· Ireo vahiny izay mandalo ao an-tanàna

	8
	Ny harena voajanahary 


	Fisian’ireo matsabory

Fisian’ny farihy Andriamojia

Alan’Ambavahadiala

Fisian’ireo tany midadasika azo volena (tanimbary, tanety, baiboho) mbola betsaka ny tsy voavoly

Harena an-kibon’ny tany: volamena

Fahabetsahan’ny heri-tsandry miasa sy ireo omby miasa

	9
	Sehatra tsy miankina
	Harena an-kibon’ny tany: Fanomezana karatra hoan’ireo mpitrandraka volamena sy ireo mpanangona

Fidiran’ny OFMATA miasa any an-toerana  manangona ireo vokatra paraky  (mbola miantona aloha hatramin’izao)

	10
	Hetaheta sy tetikasa
	- Fahampiana ara-tsakafo (manana sakafo ampy tsara isan’andro mandritra ny taona)

-  Mahazo famatsiam-bola mba afahana mividy fitaovam-pambolena sy manofa tany ambolena 

-  Manana voka-bary betsaka sy ampy tsara, hatsaraina ny farim-piainana 

- Fahafahana manohy ny fampianarana ireo ankizy 

- Manana trano vita biriky misy fanaka ao anatiny 

- Famerenana amin’ny laoniny ny tsena eo an-toerana 

- Fanamboarana ny biraon’ny kaominina teo aloha mba anomezana izany an’ny fokontany 

- Fampiakarana ny vidin’ny volamena (tsy mifanaraka amin’ny hasasarana lany eo ampitrandrahana ny vidin’ny volamena ividianan’ireo mpanangona volamena)

	11
	Fifindra-monina
	Maharitra :

- Ireo tonga voalohany nadritra ny fanjanahan-tany (Merina sy Betsileo)

- Ireo mpifindra monina vaovao, mpitandraka volamena sady efa manana tany ambolena 

- Ireo Mpitrandraka volamena

Manara-potoana :

· Ireo mpanjono sy mpanarato

· Ireo mpitrandraka volamena avy amin’ireo tanana hafa 

· Ireo mpanangona voalmena avy any Maevatanana 

Mandalo :

· Ireo mpitrandraka volamena avy amin’ny tanàna manodidina

· Ireo mpanjono

· Ireo mpikarama an-tsaha mandritra ny fotoam-piasana

	12
	Fahasahiranana
	Voina :

- Fanotoran’ny atsanga ny tanimbary sy ny fihenan’ny vokatra nadritry ny fandalovan’ny rivo-doza 2 (Domoina tamin’ny 1982 et Kamisy tamin’ny 1984)

- Fanasaziana nomen’ny OFMATA an’ireo Tantsaha: Fampiantoana ny fividianana paraky sy ny fambolena azy (taom-pambolena 2004-2005), izay nampihena ny fidirambolan’ny mponina.

- Fiovan’ny lalan’ny reniranon’Ikopa, ankoatr’izay ny fanotoran’ny atsange ireo tany lemaka 

Manara-potoana :

- Maitso ahitra : 

· 6 ka hatramin’ny 8 volana hoan’ny mponina tena sahirana

· 2 volana hoan’ire izay tsy tena sahirana 

· Fisian’ny valan’aretina fivàlana : oktobra à desambra indrindra amin’ny fotoana ihavian’ny orana voalohany (tsy fisian’ny fanafody latrine, rano fisotro madio, fahadiovan’ny sakafo hohanina…)  

- Fikatonan’ny rano : mihena ny vola miditra isan’andron’ireo mpanjono mandritra io fotoana io  

- Mandritra ny mai-tany, ny tsy fahampian’ny rano isidihana volamena izay mampihena ny vokatra azo 

Fironany :

- Mihena ny vokatra miakatra (betsaka ny tany azo volena tsy voavoly noho ny tsyfahampian’ny fitaovana sy ny tsy fifehezana ny rano)

- Fanoroana olona amin’ny fambolena mampidi-bola (voanjo) sy ny voly avotra (miharakotry ny tsanga ireo tanimbary) 

- Fanoraona ny olona amin’ny fitrandrahana volamena sy ny fitrandrahana ny jono mandritry ny mai-tany 

- Fihenan’ny loharanom-bolan’ny fianakaviana, miteraka fitrosana tafahotra any amin’ireo mpanakarena sy mpanangona volamena  

- Fifangaroan’ny olona 

	13
	Harena azo trandrahina
	· Fampiasana zezi-pahitra eny amin’ny tani-ketsa amin’izao fotoana izao 

· Fahazarana miompy kisoa (sakafo sy fahasalaman’ny biby fiompy)

· Fananana sy fampiasana ireo fitaovam-pambolena (charrue,omby miasa)

· Fahafahana manao karazana sahatr’asa miaraka sy mampitombo ny vokatra miakatra

· Taha-mpapianarana ambony eo an-toerana 

· Fisian’ireo tanora afaka miasa hoan’ny asam-pamokarana  

· Fisain’ireo farihy 

· Firoboroboan’ny jono sy ny fiompiana 

· Eo amoron’ny lalam-pirenena  faha-efatra (fifamezivezena sy ny vaovao)

· Fahakaikiazan’ny ivon-toeram-pamatsiana sy fanangonam-bokatra 

	14
	Tetik’ady
	· Famatsiana rano fisotro madio 

· Fampanatoanana ny CEG

· Fampitomboana ny vokatra miakatra sy fanarahana ireo teknika-pambolena vaovao 

· Fampanaraham-penitra ny asa fitrandrahana n,y harena an-kibon’ny tany (vidiny sy ny fanaraha-maso ny mizana ampisanan’ireo managona volamena)

· Fanampian’ireo sampana mpamatsy vola mba afahana mahazo fitaovam-pambolena sy fitaovana fanjonoana 
· Tetik’asa entina miady amin’ny firongatry ny fasika sy entina ifehezana ny rano anaovana fitarihan-drano  

	15
	Fifandraisana
	Ara-pianakaviana :

- Vali-tanana ifanaovan’ny fianakaviana mandritra ny fotoam-piasana sy eo amin’ny fitrandrahana volamena 

Ara-piaraha-monina :

- Fifanampiana raha sendra fahafatesana 

- Fanefana adidy amin’ny fahafatesana, na fifaliana (famadihana) 

Ivelan’ny fiaraha-monina :

 Fanefana adidy eo anivon’ny fokontany amin’ny alalan’ny  « dinam-pokontany » antsoina hoe« Tsy Manavaka »

	16
	Ireo olona nihaonana
	Isan’ny fianakaviana notsidihana: 19

Manam-pahefana: 04

Ray aman-dreny : 05


TOVANA 2 : LISITRY NY OLONA NIHAONANA

	Lah
	Anarana sy fanampiny
	Isan’ny olona ao amin’ny tokantrano
	Fanamarihana 

	01
	Clovis
	06
	Efa maty vady : Manofa tanimbary- Mamboly voanjo amin’ny taniny -Mpitrandraka volamena– Miompy kisoa

	02
	Ravaonasolo Alexandrine
	06
	Manambady : Mpamboly vary, Tompon’ny tany voleny sady manofa tanimbary ihany koa –Mpintrandraka volamena- Miompy kisoa

	03
	Razafindrakoto Jean de Dieu
	06
	Manambady : Mpikarama an-tsaha,Mpitrandraka volamena 

	04
	Robin  Razafimahatratra
	07
	Manambady : Mpamboly vary, Tompon’ny tany voleny – Mamboly voanjo- Mpiompy kisoa

	05
	Rakotondramanana Patrice
	11
	Manambady : Mpamboly vary,– Tompon’ny tany voleny- Mamboly voanjo– Mpintrandraka volamena- Miompy kisoa 

	06
	Badistine
	09
	Misara-bady : Mpamboly vary,– Tompon’ny tany voleny, Mpikarama an-tsaha - Mpiompy kisoa 

	07
	Ramanantsoa Clovis
	07
	 Manambady : Mpamboly vary,– Tompon’ny tany voleny Mpintrandraka volamena- Miompy kisoa 

	08
	Razafimahatratra Emile
	03
	Manambady : Mpamboly vary,– Tompon’ny tany voleny- Mamboly voanjo - Mpiompy kisoa 

	09
	Rajoronjaza Armand
	09
	Manambady : Mpamboly vary,– Tompon’ny tany voleny- Mamboly voanjo– Mpintrandraka volamena- Miompy kisoa 

	10
	Fanjanahary Marie Colette
	04
	Manambady : Mpikarama an-tsaha,Mpanjono

	11
	Andrinarimanana Rivo Gérard Alphène
	06
	Manambady : Mpikarama an-tsaha,Mpanjono 

	12
	Razafindraza Ursule
	03
	Manambady : Mpanofa tany –Mpikarama an-tsaha– Mpanjono

	13
	Rasoarimalala Philomène
	03
	Manambady : Mpanofa tany –Mpikarama an-tsaha – Mpintrandraka volamena   

	14
	Rakotondrasoa Gilbert
	03
	Manambady : Mpanofa tany –Mpikarama an-tsaha – Miompy kisoa 

	15
	Vincent Rodin et Razafindravola Marie Hélène
	10
	Mpivady : Mpamboly vary,– Tompon’ny tany voleny– Mpamboly katsaka, voanjo-– Mpikarama an-tsaha – Miompy kisoa 

	16
	Rakotondranaivo Jaona et Razafindraketaka Felistine
	03
	Manambady : Mpamboly vary,– Tompon’ny tany voleny- Mamboly voanjo– Mpintrandraka volamena- Manana omby miasa 

	17
	Rasoanandrasana Florine
	08
	Manambady : Mpamboly vary,– Tompon’ny tany voleny- Mamboly voanjo– Mpintrandraka volamena- Manana omby miasa 

	18
	Rakotomanga Jean de l’Or et Razafindramanana
	08
	Mpivady : Mpanofa tany– Mpikarama an-tsaha – Mpamboly fary sy akondro 

	19
	Rakotovao Modeste
	08
	Manambady : Mpamboly vary,– Tompon’ny tany voleny– Mpikarama an-tsaha 

	MANAM-PAHEFANA NIHAONANA 

	20
	Rasolofoniaina Dieu Donné
	Ben’ny Tanàn’ny Beratsimanina

	21
	Ramonjisoa Jean Arthur
	Lefitry ny Ben’ny Tanàna

	22
	Razafimahaleo Adrien
	Filohan’ny Filankevitry ny Kaominina

	23
	Simon

TOVANA 3 : NY MAHANTRA, NY MANAN-KARENA, NY FISOKAJIANA NY MAHANTRA ARY NY TETIKADY HIADIANA AMIN’NY FIAINANA 

Ny mahantra:

· Tsy fananana tany na fahakelezan’ny velaran-tany volena (tanimbary latsaky ny  0,50 ha, baiboho, tanety)

· Mivelona isan’andro amin’ny fikaramana (an-tsaha na hafa)

· Tsy fahafahana mahazo tany azo volena voanjo na/sy paraky eny amin’ny baiboho 
· Tsy fahafahana miompy kisoa 

· Tsy fahafahana mampiana-janaka 

· Tsy afaka mihinam-bary araka ny fatra tokony ho izy 

· Toka-trano ianjadian’ny maitso ahitra maharitra (4 ka hatramin’ny  8 volana)

· Tsy afaka miala amin’ny fitrosana any amin’ny mpanankarena 

· Voatery manofa sarety isaky ny andeha  hividy na hivarotra vokatra 
Ny manan-karena :

· Fahafahana mampiaraka sehatr’asa maromaro (fambolena, fiompiana, jono, varotra)

· Fananana tany azo volena (tanimbary, baiboho anaovana voanjo sy paraky)

· Fananana fitaovam-pamokarana (charrue, herse, omby miasa, sarety)

· Fahafahana mampiasa olona mandritra ny asa an-tsaha (indrindra ny fambolena na jono)

· Fahafahana mividy masomboly vaovao (voafantina na tsy, indrindra ny vary sy voanjo)

· Fahafahana mampisasaka kisoa 
· Fahafahana mampanofa fitaovana fanjonoana (harato sy lakana) 

· Fahafahana managom-bokatra eo an-toerana (voanjo, vary trondro, volamena…)

· Fisian’ireo fananana isan-karazany (groupe électrogène, fitaovana fandefasana vidéo, trano vita biriky misy rihana, mitafo fanitso, misy fanaka isan-karazany, fiara) 
Fisokajiana :

· Ny tena mahantra : ireo izay tsy manana tany volena na fitaovam-piasana ( hambolena na hanjonoana). Mba afahan’izy ireo mihinana, dia voatery mitrandraka volamena izy ireo, manjono, na mirotsaka ho mpikarama. Ireo mpifindra monina vaovao vao tonga  no tafiditra ao anatin’io sokajy io, izay tsy manana na dia trano ipetrahana aza (ireo namana na ny mpampiasa no mampiantrano azy ireo). Amin’ny ankapobeany, dia mijanona eo amin’ny CE1 fianaran’ny zanak’izy ireo. Hoan’ireo sokajy ireo dia mahatratra 10 volana ny azy ny maitso ahitra. Tsy mba afaka miditra amin’ny fanaovana misasaka ny mpikambana ao anatin’io sokajy io ( fambolena sy fiompiana) 
· Ny Mahantra : ireo izay manofa tany ambolena (tanimbary, baiboho) na manana ihany fa kely ny velara-tanimbariny (latsaky ny 0,50 ha). Ity sokajy dia saika mpitandraka volamena, manjono, manao voly voanjo atao voly avotra (tsy mihoatry ny 0,30 ha no anaovany izany). Amin’ny ankapobeany dia fisasahana no anovany ny fiompiana kisoa. Maharitra 3 ka hatramin’ny 5 volana ny azy ny maitso ahitra. Trano vita amin’ny tany manta mitafo bozaka no itoeran’izy ireo (miefitra 1 na 2 eo ho eo).

· Ny manankarena antonony : ireo izay manana velaran-tany azo volena lehibe (mety mahatratra an’ny amin’ny folo hekatara ny tanimbary, toy izany koa ny baioho). Manana fitaovam-pamokarana (charrue, herse, sarety). Mamboly voanjo sy paraky eny amin’nybaiboho. Afaka mampisasaka na mampanofa (eny an-tanimbary, eny amin’ny baiboho sy ny fiompiana kisoa). Mampiditra mpikarama mandritra ireo asa an-tsaha rehetra sy amin’ny fanjonoana. Tsy mba andalovan’ny maitso ahitra mihitsy.Tsy mitrandraka volamena fa manangona kosa.

Paikady hiadiana amin’ny fiainana:

· Fampihenana ny kapoaka isan’andro 

· Misakafo in-telo isan’andro, mety mihena in-dray mandeha na in-droa io arakaraka (mangahazo na katsaka, na akondro no solony) 

· Varotra ny vokatry ny jono 

· Fanaovana ny fitrandrahana volamena 

· Fivarotana tanimboly 

· Fanaovana ny fisasahana na fanofana (tanimbary, baiboho, omby na kisoa)

· Fampanofana ny ampahany amin’ny tany azo volena (tanimbary, baiboho)

· Fivarotana ny vokatry ny fiompiana (akoho amam-borona, kisoa sy omby, omby miasa mihitsy aza rehefa misy fahaporetana)

· Fivarotana ny vokatry ny fambolena (voanjo, paraky)

· Fanofana lakana sy harato hoan’ny jono 

· Hoan’ny lehilahy: fitrandrahana ny ala amoahana ireo karazan-kazo azo anaovan-trano, famokarana sy fivarotana arina (hamatsiana ny tananan’ny Maevatanana), famoahana ny vokatra hatrany Maevatanana, ny fitrandrahana an’ireo matsabory sy ireo renirano, fanaovana ny fikaramana an-tsaha (vadi-bainga, fijinjana, fisorohana baiboho,…), fikaramana eny amin’ny sehatr’asa hafa ( miasa haon’ireny mpampiasa amin’ny jono, irakiraka eny amin’ny  ozinina fitotoambary) 

· Hoan’ny vehivavy: fikaramana an-tsaha (mamaofy voanjo, manetsa, mamboly sy miava ireo fambolena eny amin’ny baiboho) 

· Hoan’ny tanora: fikaramana an-tsaha (vadi-bainga, fijinjana, fitanterana ny vokatra), fanofana fitaovana any amin’ireo mpanakarena,  entina manjono eny amin’ireo farihy sy renirano 

Hanangana tontolo tsy misy fahantrana

Ny Tahiry Iraisam-pirenena momba ny Fampandrosoana ny Fambolena (Fonds international de développement agricole - FIDA), dia rafitra iray ao amin’ny Firenena Mikambana izay manana andraikitra manokana mba hamongarana ny fahantrana sy ny hanoanana amin’ireo tany an-dalam-pandrosoana. Amin’ny alalan’ny fampindramam-bola izay misy zana-bola faran’izay ambany sy amin’ny alalan’ny fanampiana ara-bola, ny Tahiry dia mamolavola sy mamatsy vola tetik’asa sy prgraman’asa izay manampy ireo mponina ambanivohitra sahirana mba hialan’izy ireo amin’ny fahantrana.

Nanomboka hatrany am-piandohana tamin’ny 1978, ny FIDA dia namatsy vola 8,7 tapitrisa dolara tamin’ny tekit’asa sy programa’asa amin’ny fampadrosoana ny tontolo ambanivohitra miisa 690, izay natao tamin’ny firenena 115 eran’izao tontolo izao. Ireo tetik’asa ireo dia nahafahan’ireo mpamokatra madinika, mpiompy, mpanjono, mpiasa tsy manan-tany, mpanao asa-tanana sy vondrona fototra, izay miisa 250 tapitrisa, nanatsara ny fari-piainany sy ny an’ireo fianakaviany.

Ny FIDA dia miasa miaraka amin’ireo mponina ambanivohitra sahirana, ny fitondram-panjakana, ireo mpamatsy vola, ireo fikambanana tsy miankina amin’ny fanjakana, sy ireo mpiara-miombon’antoka mba hahafahana miady any am-potony ny fahantrana. Amin’izany ady amin’ny fahantrana izany, ny FIDA dia mandray ny andraikiny tsy ho mpamatsy vola fotsiny, fa koa amin’ny fiarovana ireo mahantra ireo.

Iray amin’ny laharam-pahamehana ny FIDA dia ny fanampiana ireo mponina ambanivohitra sahirana mba hahafahan’izy ireo mivoatra sy manamafy ireo fikambanana misy azy ireo, ka hahafahan’ny maro amin’izy ireo, indrindra fa ny vehivavy, miaro ireo tombotsoany sy manafoana ireo sakana tsy hahafanany manatsara ny ho aviny. Amin’ny alalan’ny tetika izay ampiarina, ny FIDA dia manome azy ireo ny fahafahana manamboatra sy mitantana ny ho avin’izy ireo.

Fonds International de Développement Agricole

Via del Serafico, 107 – 00142 Rome, Italie

Tel : +39-0654591 – Fax : +39 0650 43 463 – Email : ifad@ifad.org
www.ifad.org
http://www.ruralpovertyportal.org/french/regions/africa/mdg/index.htm

